
PAMETNO RJEŠENJE SIGURNOSTI 
Kriminal postaje sve rasprostranjeniji i raznovrsniji, ugrožava sve se-
gmente društva, ličnu i imovinsku sigurnost, ali A.E. SIGURNOST 
Agencija za zaštitu ljudi i imovine Vam nudi pravo rješenje. 

A.E.Sigurnost nudi vrhunske i potpuno profesionalne alarmne 
protuprovalne i videonadzorne sisteme za sve vrste objekata ko-
risteći vrhunsku tehnologiju uz minimalan trošak kako ugradnje 
tako i kasnijeg održavanja sistema zaštite.

Nudimo i mogućnost otplate na 24, 36 i 48 mjeseci. U toku je veliki 
popust na opremu i ugradnju sigurnosnih sistema. Iskoristite ovu 
jedinstvenu priliku i osigurajte svoj dom ili poslovni prostor.
- 	Ugradnja alarmnog sistema
- 	�Priključak na Dojavno Operativni Centar Agencije 
	 sa 0-24h nadzorom i mobilnom intervencijom. 

VAŠA SIGURNOST, 
A.E.SIGURNOST.

A.E.Sigurnost d.o.o. Agencija za zaštitu ljudi i imovine
Branilaca Bosne 16A, 72 000 Zenica
Tel: 032 200 410, Fax: 032 200 411
info@aesigurnost.com, www.aesigurnost.com 

Završeno “Žepačko 
ljeto 2012”

Tomaš Szunyog, ambasador Repu-
blike Češke u BiH, Michala Pastvinsky, 
direktor Češke razvojne agencije i Josef 
Pikola, predstavnik konzorcija čeških fir-
mi zaduženih za realizaciju projekta su 
sa načelnikom općine Zenica Husejinom 
Smajlovićem posjetili Nemilu i mjesto 
budućeg gradilišta toplane za daljinsko 
grijanje. Zbog činjenice da još uvijek nije 
izdata građevinska dozvola odgađana je 
ceremonija polaganja kamena temeljca, 
kao zvaničnog početka radova. Ipak, oče-
kuje se da bi početak radova trebao biti 
u prvoj polovici jula. “Zahvalan sam Vla-
di Republike Češke, njegovoj ekselenciji 
ambasadoru i predstavnicimna Razvojne 
agencije koji su sa nama imali i dovoljno 
strpljivosti i povjerenja da ovaj projekat 
uspješno dovedemo do kraja. Radi se o 
projektu u koji je Češka razvojna agencija 
uložila oko tri miliona maraka, mi smo ulo-
žili milion i ovaj projekat će omogućiti da u 
narednom periodu svi građani Nemile koji 
to budu željeli mogu imati grijanje u svojim 
domovima”, kazao je načelnik Smajlović. 
On je objasnio kako je Nemila najmanje 
mjesto na Balkanu koje je dobilo centralno 
grijanje, te da se nada kako će ovaj proje-
kat uspješno dovesti do kraja i da će to biti 
dobar primjer i za ostala naselja i gradove 
u Bosni i Hercegovini. 

Grant Republike Češke

Daljinsko grijanje uskoro u 
domovima mještana Nemile

Ukratko o projektu
Općina Zenica je sa Češkom razvojnom agencijom 04. jula 2011. godine potpisala Memoran-

dum o razumijevanju na implementaciji projekta „Korištenje obnovljivih izvora energije za sistem 
centralnog grijanja u Nemili“, a šta podrazumijeva izgradnju Toplane na biomasu sa pratećom infra-
strukturom u periodu 2011. do 2013. Na osnovu ovog memoranduma Vlada Češke Republike odo-
brila je za realizaciju grant u iznosu 1,48 miliona eura. Češka razvojna agencija je provela tender na 
kojem je odabran realizator projekta, a to je češki konzorcij Mevos, VHS Brno i Eveco Brno. Općina 
Zenica i češki konzorcij su  5. oktobra 2011. godine potpisali  ugovor o saradnji na projektu. Glavni 
zadaci konzorcija su izrada tehnološkog i mašinskog projekta, nabavka i montiranje tehnologije za 
kotlovnicu, nabavka i instaliranje toplovoda, nabavka i instaliranje podstanica i razmjenjivača to-
plote. Obaveze općine Zenica su izrada građevinskog projekta, pribavljanje neophodnih saglasnosti 
i dozvola, te građevinski radovi. Projekat „Korištenje obnovljivih izvora energije za sistem central-
nog grijanja u Nemili“ predstavlja I fazu izgradnje sistema centralnog grijanja u Nemili kapaciteta 
3MW toplotne energije. Ovom fazom se predviđa priključenje javnih objekata: Osnovna škola, Dom 
zdravlja, Policijska stanica, Društveni dom, te privatnih objekata koji se nalaze u blizini toplovodnih 
trasa. Sistem centralnog grijanja sa kotlovnicom na bazi biomase će smanjiti broj lokalnih izvora 
toplote koji koriste goriva niskog kvaliteta što će značajno doprinijeti poboljšanju kvaliteta zraka i 
zdravlja stanovništva u Nemili. Pored toga, cilj projekta je i ublažavanje klimatskih promjena i do-
prinos na ispunjavanju ciljeva Okvirne konvencije Ujedinjenih naroda o promjeni klime (UNFCCC).

INTERVIEW

Kasim Sarajlić

Nakon mjesec dana provedenih na funkci-
ji direktora Javnog preduzeća „Grijanje“, prvi 
čovjek ovog preduzeća Kasim Sarajlić naš je 
sagovornik u rubrici Interview sedmice. 

Gospodine Sarajlić, kvalitet gri-
janja u narednoj grijnoj sezoni 

zavisit će od kvalitetne pripreme sistema. 
Koje aktivnosti provodite u ovim ljetnim da-
nima, kako bi građani Zenice u svojim domo-
vima ove zime imali tople radijatore? 
„Sigurno da je naš prioritet van grijne sezone 
rekonstrukcija toplinskih podstanica, pumpi, 
primarne i sekundarne vrelovodne mreže. Sve 
radimo u cilju povećanja energetske efikasnosti 
sistema daljinskog grijanja, a u skladu s našim 
finansijskim mogućnostima i na područjima 
koja smo ocijenili kao kritična. Postojeća vrelo-
vodna i toplovodna mreža je u velikoj mjeri do-
trajala. To onemogućava efikasno funkcionisa-
nje sistema i uzrokuje česte kvarove i obustave 
u isporuci toplotne energije, kao stalan i izražen 
gubitak vrele i tople vode. Drugi bitan zadatak 
rekonstrukcije vrelovodne i toplovodne mreže 
je otklanjanje sadašnjih uskih grla, u cilju po-
boljšanja i ujednačavanja kvaliteta grijanja kod 
krajnjih potrošača, te stvaranje uslova za pri-
ključenje novih potrošača i proširenje sistema 
daljinskog grijanja izgradnjom novog gradskog 
magistralnog vrelovoda u toku izgradnje GGM-
a (Glavne gradske magistrale). Realizacijom 
ovog projekta obezbijedit će se tehnički uslovi 
za priključak na mrežu većeg broja prigradskih 
naselja (Tetovo, Podbriježe, Rujev Dol, Vardište, 
Trgovišće, Zukići, Krivače, Krč i dr.), kao i većih 
industrijskih potrošača (RMU Zenica, KPZZT i 
dr.). Također, rasteretit ćemo postojeće korisni-
ke koji bi trebali osjetiti efekte izgradnje novog 
magistralnog voda. Prednost novopriključenih 
korisnika u privatnim kućama, ali i industrijskih 
potrošača, je u tome što će imati mogućnost 
da ugrade mjerače potrošnje, te da sami sebi 
kreiraju utrošak energije.“

Kada je riječ o utrošku toplinske 
energije, kakva je situacija u na-

šoj zemlji, a posebno na području Zenice. 
Koliko se ova energija racionalno troši?

„U BiH se po jedinici BDP-a troši pet puta 
više energije u odnosu na potrošnju u zemlja-
ma Evropske unije. Naša zemlja ima veliki ener-
getski potencijal koji se neracionalno koristi, a 
u narednim godinama moramo ga usmjeriti u 
energetski održiv razvoj. U pripremi je i zakon-
sko rješenje na državnom nivou koje će regu-
lisati pitanja energetske efikasnosti u BiH. JP 
„Grijanje“ u narednom će periodu sve aktivno-
sti i projekte usmjeriti ka povećanju energetske 

efikasnosti sistema, racionalnijem korištenju i 
uštedama energije. Bitno je napomenuti da na 
potrošnju toplinske energije otpada približno 
50% od ukupne potrošnje svih vrsta energija, 
što dodatno ukazuje na potrebu i značaj šted-
nje toplinske energije. Prema tome, i najveće 
mogućnosti uštede energije su upravo uštede 
u toplinskoj energiji. Nastojaćemo kroz stručnu 
edukaciju stanovništvu približiti ovu materiju i 
uključiti same građane u aktivnosti čiji je cilj 
poboljšanje energetske efikasnosti.“

Koliko sistem daljinskog grijanja 
u Zenici uopće pruža prostora i 

mogućnosti za takve aktivnosti i projekte?
„Same instalacije, kako primarne tako i se-

kundarne mreže, te instalacije u stanovima u 
najvećoj su mjeri stare od 50 do 60 godina. 
Sistem grijanja u Zenici je tako projektovan da 
nije moguće trenutno uvođenje mjerača utroš-
ka energije. Mjerenje potrošnje toplinske ener-
gije putem kalorimetara je najbolje rješenje, ali 
nažalost nije primjenjivo za najveći broj stam-
benih objekata u gradu. Potrebne rekonstrukci-
je postojećih cijevnih razvoda u starijim objek-
tima su tehnički zahtjevne i relativno skupe 
investicije, i za njihovu realizaciju potreban je 
pristanak i angažovanje svih etažnih vlasnika.  
Za to bi bio neophodan veliki angažman Općine 
i Kantona. Moramo razmišljati o zamjeni verti-
kala, grijnih tijela i ventila, što bi sigurno dalo 
značajne rezultate i povećalo energetsku efika-
snost i kvalitet grijanja. Imamo i pozitivnih pri-
mjera, kada je u pitanju izgradnja novih zgrada 
koje se grade prema energetskim standardima. 
U ovim objektima ugrađeni su mjerači utroška 
topline, tako da i sami potrošači imaju kontro-
lu, te mogućnost da naprave značajne uštede. 
Kao uspješan primjer realizacije projekta naveo 

bih kanton Sarajevo, koji je započeo realizaciju 
jednog ovakvog projekta u koji se uključila Vla-
da kantona Sarajevo.“ 

Ima li Zenica, barem u pripremi, 
kvalitetno i dugoročno rješenje 

problema grijanja grada?
„Uslov da bi se dugoročno ostvarilo sve 

ono što želimo je svakako izgradnja stabilnog i 
pouzdanog toplinskog izvora, a uvjeren sam da 
će naš grad taj problem znati riješiti u godinama 
koje su pred nama. U posljednje vrijeme pojavi-
le su se informacije koje plasiraju neka udruže-
nja iz nevladinog sektora o dovođenju toplotne 
energije iz Termoelektrane Kakanj, te da kom-
panija Arcelor Mittal odustaje od grijanja grada 
Zenice. Radi se o potpunim besmislicama koje 
ne samo da narušavaju odnose između Opći-
ne Zenica, Arcelor Mittala i JP „Grijanje“, nego 
i uznemiravaju naše korisnike. Građani se bez 
ikakvog razloga i povoda dovode u situaciju da 
razmišljaju o tome šta će biti s narednom grij-
nom sezonom. Vjerovatno neki razmišljaju i o 
isključenju sa sistema i traženju alternativnih na-
čina grijanja. Još jednom ovdje želim demanto-
vati sve takve neosnovane informacije i ponoviti 
da se naša saradnja s Arcelor Mittalom nastav-
lja na dosad izgrađenim osnovama. Mislim da 
je protekla grijna sezona bila veoma uspješna, 
realizovana je i pored ekstremno niskih tempe-
ratura. Očigledno da naše aktivnosti na rekon-
strukciji sistema daju rezultate i nema sumnje u 
to da su naši korisnici uglavnom zadovoljni. Po-
kazatelj toga je i bolji stepen naplate, ali i činje-
nica da u posljednje vrijeme imamo zabilježen 
trend vraćanja privremeno isključenih korisnika“

Proteklih dana u Nemili je ozna-
čen početak projekta kojeg ste 

ocijenili kao svojevrsan primjer kako se u 
našim lokalnim zajednicama Evropska unija 
može iskoristiti kao partner za najvažnije in-
frastrukturne zahvate? 

„Najvažnije je da smo napokon i mi u Zenici 
počeli koristiti grant sredstva iz oblasti ener-
getske efikasnosti koje dodjeljuje EU. Nadamo 
se da će izgradnja kotlovnice na biomasu u 
naselju Nemila otvoriti perspektivu za značaj-
nije korištenje ovih sredstava iz programa EU 
u sredini u kojoj živimo. Planirana snaga ko-
tlovnice je 3MW. Već je izvršeno anketiranje 
potencijalnih korisnika. Od 145 domaćinstava 
njih 118 načelno se izjasnilo za priključenje na 
mrežu grijanja. Češki partneri izuzetno su za-
dovoljni kako teku aktivnosti u Nemili i u toku 
su pregovori za nove investicije po istom prin-
cipu, iz grant sredstava Evropske unije.“

Moramo naučiti racionalnije koristiti energiju

Zavod zdravstvenog osigura-
nja Zeničko-dobojskog kantona 
koji pokriva interese 345.000 
osiguranika danas je u gubitku od 
oko 10 miliona KM. Ipak, prema 
riječima Senaida Begića, novog 
direktora Zavoda, ovo neće osjeti-
ti građani, odnosno, funkcionisa-
nje zdravstvenog sistema u ovom 
kantonu neće doći u pitanje. „Ovo 
je velik sistem. Budžet Zavoda 
na godišnjem nivou je oko 140 
miliona maraka, mjesečni prihod 
sredstava je oko 12 miliona KM. 
Situacija nije onakva kakva je pre-
zentirana ranije jer umjesto sufi-
cita imamo povelik deficit. Ipak, 
imamo i plan sanacije. Između 
ostaloga predviđeno je da nepla-
tiše, velike firme koje ne plaćaju 
doprinose na jedan način, da li 
putem poreske ispostave ili di-
rektnim kontaktom, “uvučemo” u 
plaćanje svojih obaveza - što bi u 
konačnici saniralo zatečeni minus. 

Ogroman deficit u Zavodu zdravstvenog osiguranja ZDK

Očekivana uplata po tom osnovu 
u ovoj godini bi mogla biti do 1,8 
miliona maraka“, kazao je Senaid 
Begić, koji je preuzeo dužnost di-
rektora Zavoda krajem marta. 

Iako je novi direktor došao u 
jedan „uređen“ sistem sa sufici-
tom od oko 3,5 miliona KM od 
čega je Odlukom predhodnog UO 
ZZO ZDK iznos od 2.000.000,00 

KM podijeljen zdravstvenim usta-
novama ZDK-a , interna revizija, a 
kasnije i federalna revizija rađena 
nakon deset godina, pokazale su 
da je Zavod u ovom trenutku u 
minusu 9,7 miliona KM. Begić je 
objasnio kako u narednom perio-
du slijede razgovori sa direktorima 
javnih ustanova, kao i sa premije-
rom ZDK i da je u vremenu koje 
dolazi sanacija aktuelnog stanja u 
odgovornosti Zavoda zdravstve-
nog osiguranja ZDK. 

U obrazloženju o neusvajanju 
Izvještaja o izvršenju finansijskog 
plana za 2011. godinu od strane 
Upravnog odbora Zavoda navede-
no je kako obaveze za refundaciju 
bolovanja prema budžetskim kori-
snicima, u iznosu od 562,5 hilja-
da KM, nisu proknjižene u 2011. 
godini, kao ni obaveze Zavoda 
za paušalnu naknadu (ino osigu-
ranje) u iznosu od 507.473 KM. 
Ove obaveze nisu proknjižene ni 

u 2012. godini, pa deficit u prva 
tri mjeseca tekuće godine iznosi 
5,25 miliona KM, a obaveze za 
prispjele izvršne tužbe po osnovu 
refundacije bolovanja u iznosu od 
347.352 KM. Ukupan deficit do 
31. marta ove godine iznosi 9,7 
miliona KM. Begićeva prethodni-
ca Mirzeta Subašić koja je bila di-
rektorica u vrijeme kada je nastala 
većina ukupnog duga od 9,7 mi-
liona KM i kada su podnošeni iz-
vještaji, trenutno je na godišnjem 
odmoru, a inače je na osnovu 
„pozitivnog rezultata poslovanja“ 
na kraju svog mandata, krajem 
marta preraspoređena na mjesto 
pomoćnika direktora. 

Asocijacija za razvoj LEDA 
potpisala je projektni ugovor sa 
Fondacijom za socijalno uključi-
vanje u BiH (FSU) kojim je ozvani-
čen  početak projekta „Smanjenje 
socijalne isključenosti kroz uzgoj 
gljiva bukovača“. Ukupna vrijed-
nost projekta iznosi 46.428,00 
KM, a uz FSU u BiH, sufinansijer 
na ovom projektu je i općina Ze-
nica koja će učestovati sa 50% 
ukupnih sredstava, odnosno sa 
23.214,00 KM. Realizacija ovog 
projekta podrazumijeva odabir 
18 porodica sa područja općine 

LEDA projekat za smanjenje 
socijalne isključenosti

Zenice za koje će LEDA obezbi-
jediti po oko 200 vreća supstrata 
za uzgoj gljiva bukovača, police, 
edukaciju, stručni monitoring u 
uzgoju i stvaranje uvjeta za ot-
kup gljiva, odnosno povezivanje 
sa otkupnom stanicom. LEDA 
će također imati vodeću ulogu 
u koordinaciji i učešću u cijelom 
projektu s ciljem osiguranja ispu-
njenja projektnih ciljeva i očeki-
vanih rezultata sticanja prihoda i 
smanjenja socijalne isključenosti 
porodica koje će biti uključene u 
projekat.

U r u č i v a -
njem cer tifikata 
polaznicima i 
zahvalnica   pre-
davačima   u op-
ćini Zenica   je 
svečano završen 
ciklus Akademi-
je za građane. 
Cer tifikate je 
dobilo  38 po-
laznika, koji su 
odslušali osam 
predavanja. Projekat Akade-
mija za građane je realizovala 
Općina Zenica u par tnerstvu sa 
OSCE-om, a namijenjen je bio 
svim zainteresiranim građanima 
koji su  željeli da nauče više o 
funkcionisanju  lokalne zajedni-
ce. Bila je ovo i prilika da po-
laznici razviju svoju društvenu 
mrežu i da aktivnije sudjelu-
ju u odlučivanju po pitanjima 
koja su od koristi za zajednicu. 
Cer tifikate je polaznicima uručio 

Završen ciklus Akademije za 
građane u Zenici

Nebojša Nikolić, predsjedavaju-
ći Vijeća općine Zenica, i pozvao 
ih da  stečena  znanja  prenesu 
drugim građanima, kao i da ih 
iskoriste za aktivnije učešće u 
donošenju odluka na lokalnom 
nivou, jer veće učešće  građana 
u radu općinske uprave dopri-
nijelo bi njenom kvalitetnijem 
radu i boljoj usluzi građanima. 
Predavačima je zahvalnice uru-
čila predstavnica OSCE-a Mer-
hunisa  Bektaš.

Projekat “GSR Model” ulazi 
u završnu fazu

Projekat „GSR Model - Model društvene 
odgovornosti vlade: inovativni pristup ak-
tivnostima i rezultatima rada vlade“ u decem-
bru 2012. godine ulazi u završnu fazu, za 
Bosnu i Hercegovinu pa i za cjelokupni prostor 
Zapadnog Balkana. Projekat finansira Evrop-
ska unija u sklopu programa Transnacionalne 
saradnje Jugoistočne Evrope (SEE Program). 
Ovaj projekat treba da doprinese održivom 
društveno-ekonomskom razvoju regija 
Jugoistočne Evrope kroz efikasno rješavanje 
jednog od krucijalnih problema – kvaliteta i 
održivosti javnog sektora. Projekat se poseb-
no fokusira na dinamično unapređenje kom-
petencija i kapaciteta vladinih agencija i službi 
s ciljem ne samo povećanja efektivnosti i efi-
kasnosti, nego prije svega olakšanja procesa 
tranzicije prema izvrsnosti kao i definisanja i 
uvođenje društvene odgovornosti u agenci-
jama i službama javne uprave. 

Trenutno je u toku izrade jedna publikaci-
ja koja je proizašla kao potreba Projekta, 
ali i obaveza da se široj javnosti predstave 

konkretni rezultati nastali realizacijom projek-
ta, kao i rezultati implementacije projekta na 
lokanom nivou.

Svi ti prezentirani rezultati imaće direktan 
uticaj na mogućnost povećanja društvene od-
govornosti Vlade, što je za državu u tranziciji, 
kakva je nesumnjivo i Bosna i Hercegovina od 
krucijalne važnosti. Određeni napredak u ost-
varivanju većeg stepena društvene odgovor-
nosti Vlade postignut je kroz usvajanje siste-
ma upravljanja kvalitetom koji omogućava 
transparentnost, efikasnost i jednak pristup 
ostvarivanju prava korisnicima usluga. U tom 
smislu Biznis Servis Centar je predložio us-
vajanje nove procedure koja će olakšati iden-
tificiranje prihvatljivih programa i apliciranje 
na Javne pozive za projekte koje finansira 
Evropska unija.

Rezultate koji će se dobiti ovim projektom 
Biznis Servis Centar i Vlada Zeničko-dobojskog 
kantona mogu koristiti svakodnevno u sarad-
nji sa projektnim partnerima iz Evropske unije, 
kolegama iz drugih regija, Delegacijom Evrop-
ske unije u BiH, kao i u prenosu stečenih znan-
ja na ostale državne službenike. Međutim, iako 
bi društvena odgovornost trebala biti temeljna 
vrlina jedne izvršne vlasti, a ovaj projekat nudi 
rješenja kojima se to postiže, konačan uspjeh 
ovog projekta zavisit će od ciljeva i strategije 
ove i budućih vlada i njihovih namjera da re-
zultati G.S.R. modela postanu sastavni dio nji-
hove radne svakodnevnice.

mr.sc.ecc. Ðenana Čolaković, dipl.ing.maš., 
sekretar BSC-a

Ovaj projekt finansira Evropska unija

Tekuća, 2012.godina je godi-
na jubileja u kojoj će Mikrokredit-
na fondacija «LIDER», zajedno sa 
svojim klijentima obilježiti deset 
godina postojanja i uspješnog 
rada, a za jubilarnu godinu «LI-
DER» planira niz aktivnosti i akcija 
u lokalnoj zajednici. 

Tako je povodom «Svjetskog 
dana zaštite životne sredine»,  
«LIDER»  odlučio pokrenuti skro-
mnu akciju koja obuhvata  sadnju 
crvenolikih Berberisa u Zenici. 

Sredinom mjeseca juna na 
lokaciji između Tržnog centra 
«Džananović» i Kamberovića po-
lja na saobraćajnom razdjeljniku,  
«LIDER»-ovi uposlenici su posadili 
grmove “berberise”, te tom prili-

"Uljepšajmo grad"

kom vlastitim učešćem i angažma-
nom dali doprinos stvaranju ugod-
nijeg i zdravijeg ambijenta  u gradu.

Ovo je prva u nizu planiranih 
akcija u lokalnoj zajednici, kojom 
«LIDER» potvrđuje opredjeljenje 
poboljšanju životne sredine i ja-
čanju ekološke svijesti građana. 
Ovaj primjer je svojevrstan pod-
sticaj i drugima da se odluče na 
sličan doprinos lokalnoj zajednici 
i ljepšem izgledu našeg grada. 
«LIDER» na ovom neće stati, slič-
ne akcije u lokalnoj zajednici, na 
inicijativu i uz zajedničko aktivno 
učešće “LIDER”-ovih uposlenika, 
će se organizovati na cijelom po-
dručju djelovanja ove Mikorkredit-
ne fondacije. 

U Općinskom sudu u Zeni-
ci, povodom početka primjene 
kućnog zatvora sa elektronskim 
nadzorom, predsjednica suda 
Dijana Ajanović i Hidajet Trako, 
pomoćnik Federalnog ministra 
pravde održali su radni sastanak 
u prisustvu službenika općinskih 

Početak primjene kućnog pritvora
sudova sa područja Zeničko-do-
bojskog kantona, Miralema Du-
ranovića, federalnog inspektora 
za izvršenje krivičnih sankcija i 
zatvorskog policajca Kazneno-
popravnog zavoda ZT   Zenica. 
Robert Bošnjak, IT administrator 
firme Unis telekom d.d. Mostar 

upoznao je prisutne 
sa  principima rada 
telekomunikacijske 
opreme za nadzor i 
praćenje izvršenja 
kazne kućnog zatvo-
ra. Većina prisutnih 
je po prvi put imala 
priliku neposredno 
vidjeti dio uređaja za 
praćenje (prijemnik 

i transmiter-koji je poznatiji kao 
„narukvica“). Transmiter, pojaš-
njeno je, postavlja se na nožni 
članak osuđene osobe. Ovakav 
sistem praćenja izvršenja ka-
zne kućnog zatvora sa elektron-
skim nadzorom, primjenjuje se 
u više evropskih zemalja i nama 

susjednoj Srbiji. Dosadašnja 
iskustva pokazuju da je sistem u 
visokom stepenu siguran, efika-
sniji i jeftiniji u odnosu na redo-
van način izdržavanja kazne. To 
potvrđuju i dosadašnja iskustva 
sudova u Federaciji koji su zapo-
čeli sa njegovom primjenom.

Helsinški parlament grada 
Banjaluka u klubu “Veranda” u 
Zenici predstavio je projekt “Žen-
ska strana politike”, koji ova ne-
vladina organizacija sprovodi od 
oktobra prošle godine. Projekt 
predviđa formiranje Ženske al-
ternativne vlade u BiH, prve ta-
kve vrste u našoj zemlji. Ženska 
vlada bi, kao neformalni subjekt 
ili “vlada u sjeni“ promovisala 
ženski stručnjački potencijal u 
različitim oblastima i artikulisala 
stavove i potrebe žena sa ciljem 
da se unaprijedi njihov položaj, 
poveća njihovo učešće i ostva-
ri veći utjecaj u javnom životu 
bh.društva. „Sa ovim projektom 

Ženska strana politike
želimo da osnažimo mlade žene 
i djevojke iz organizacija civil-
nog društva i političkih stranaka 
da uzmu više učešća u proce-
su donošenja odluka u BiH i da 
afirmišu koncept rodne ravno-
pravnosti. Ideja je promovisanje 
i mobilisanje ženskog stručnjač-
kog potencijala u BiH kojeg ima 
mnogo ali se nedovoljno koristi. 
Želimo da pokažemo bh. javno-
sti da ovdje žive žene koje imaju 
impresivne karijere u svim obla-
stima, ali nemaju priliku i prosto 
nisu vidljive a time i uticajne u 
BiH“, kaže Vesna Stojanović, 
koordinatorka projekta „Ženska 
strana politike“. 

Sastanak predstavnika tri su-
sjedne općine Doboj-jug, Tešanj 
i Usora sa predstavnikom Fonda 
za zaštitu okoliša FBiH održan je 
u prostorijama općine Doboj-jug. 
Tema sastanka bile su aktivnosti 
na projektovanju izgradnje zajed-
ničkog postrojenja za prečišća-
vanje otpadnih voda za područje 
tri susjedne općine: Tešanj, Do-
boj-jug i Usora. Ispred općine 
Tešanj sastanku je prisustvovao 
Doc.dr.Ismar Alagić, Savjetnik op-
ćinskog načelnika za pristup EU 
fondovima i općinski koordinator 
projekta Prikupljanje, odvodnja i 
prečišćavanje otpadnih voda na 
području općine Tešanj. Učesnici 
sastanka su razmatrali nacrt ver-
ziju Projektnog zadatka za izradu 

Studije izvodljivosti izgradnje cen-
tralnog uređaja za prečišćavanje 
otpadnih voda na području ove 
tri općine. Dogovoreno je da se 
u narednom periodu u pismenoj 
formi dostave komentari na pred-
loženi dokument, kako bi se isti 
kompletirao i kako bi se pristupilo 
pripremi aplikacije za finansiranje 
izrade navedene Studije izvodljivo-
sti. Ovim činom navedene tri op-
ćine su pokazale visoku svijest o 
potrebu zaštite sliva rijeke Usore i 
vodoizvorišta na navedenom pro-
storu. Formiran je koordinacioni 
tim navedene tri općine u sastavu 
Doc.dr.Ismar Alagić, mr.Umihana 
Krličević Omerović i Anto Bonić, 
koji treba voditi sve dalje aktivnosti 
na realizaciji navedenog projekta.

U Kabinetu Općinskog načelni-
ka su nakon provedene procedure 
javne nabavke potpisani ugovori 
za šest projekata sa liste kapitalnih 
projekata za 2012. godinu. Ugovo-
re su potpisali Općinski načelnik 
Fuad Šišić i predstavnici firmi Do-

bojputevi d.o.o. Doboj Jug (za pro-
jekat u MZ Tešanj - ulica Nesuha 
Mešića), Bara d.o.o. (za projekat u 
MZ Novo Selo - potporni zid), Rial 
šped d.o.o. Doboj Istok (za proje-

Potpisani ugovori za projekte
kat u MZ Jelah - Vakufska ulica), 
Zidarsko-fasaderska radnja Šefko 
Elez (za projekat u MZ Jevadžije 
- potporni zid), te za projekete na 
objektima Poljoprivredne škole u 
Tešnju i Dom zdravlja. „Potpisa-
li smo ugovore za dio kapitalnih 

projekata  koji će biti finansirani iz 
općinskog budžeta. Za ove projek-
te izdvojeno je 120 000 KM“, po-
jasnio je načelnik Općine Tešanj 
Fuad Šišić.

U Zenici je nedavno 
formiran Savez stru-
kovnih sindikata dok-
tora medicine i stoma-
tologije Federacije BiH. 
Osnivačkoj skupštini 
su prisustvovali članovi 
sindikata iz do sada 
četiri kantona u kojima egzistira 
sindikat– Unsko-sanskog, Tu-
zlanskog, Zeničko-dobojskog i 
Sarajevskog. Formiranje sindi-
kata određene struke predstavlja 
relativno nov način organizovanja 
sindikata na našim područjima jer 
je do sada praksa bila okupljanje 
radnika zaposlenih u određenoj 
djelatnosti. “Ukazuje se potreba 

Savez strukovnog sindikata 
doktora medicine i stomatologije

da se svaka struka 
bori za svoj status i 
postavi svoje ciljeve 
i bude partner orga-
nizatoru, posebno u 
javnim ustanovama. 
To je razlog osnivanja 
strukovnog sindikata. 

Mi ne djelimo sindikat, već jed-
nostavno želimo da se borimo 
za ciljeve i interese naše branše, 
za poboljšanje socio-ekonom-
skog statusa doktora medicine i 
poboljšanje radno-pravnog sta-
tusa”, kazao je dr.Kasim Spahić, 
član Inicijativnog odbora za formi-
ranje SSS doktora medicine i sto-
matologije FBiH.

Prečišćavanje otpadnih voda

Općinski načelnik poziva građane da se uključe u izradu novog doku-
menta strateškog lokalnog razvoja. Sve aktivnosti timova za izradu 

strategije možete pogledati na www.opcina-tesanj.ba/strategija i dati 
svoje komentare i prijedloge.

Međunarodni dan borbe 
protiv narkomanije

Kantonalni zavod za borbu protiv bolesti 
ovisnosti, na čelu sa Dr. Ahmedom Ćerimom, 
već sedmu godinu predano i svim raspolo-
živim snagama uspješno spašava veliki broj 
mladih života od pošasti narkomanije, te vrši 
edukaciju koja je najvažniji faktor prevencije 
povećanja broja novih ovisnika.

Samo nešto više od deceniju prije, problem 
narkomanije kao ovisnosti je u potpunosti bio 
ignorisan u Bosni i Hercegovini, zanemaren u 
samom zdravstvu i na marginama u medijima. 
Na žalost, sazrijevali smo na vlastitom nega-
tivnom iskustvu i u godinama koje su uslije-
dile, ostali smo zaprepašteni razmjerama tog 
problema, zbunjeni i u nevjerici da se te stvari 
dešavaju nama i našoj djeci.

Zenica primjer dobre prakse
O uspješnosti i profesionalizmu u radu Jav-

ne zdravstvene ustanove Zavod za borbu protiv 
bolesti ovisnosti ZDK, koja je i na drugim kanot-
nima već postala primjer dobre prakse, najbolje 
govore pacijenti i njhove porodice – njih veliki 
broj koji svoje živote duguju ovoj Ustanovi, za-
tim nastavnici i pedagozi u osnovnim i srednjim 
školama kojima su uposlenici Zavoda pružili 
neophodno znanje i podršku, đaci, Pedagoški 
zavod, vjeroučitelji i vjerske zajednice, zapravo 
svi oni kojima su svakodnevno na usluzi i oni sa 
kojima organiziraju i provode različite aktivnosti 
i projekte u prevenciji ovisnosti. 

Posvećenost dobru svojih pacijenata, te 
zdravlju ukupne populacije mladih ponajbolje 
se očituje u velikom broju projekata koji se 
tiču prevencije narkomanije i podrške u liječe-
nju. Predanost i zalaganje za dobrobit  svojih 
pacijenata pokazuju i organiziranjem kampa-
nja koje obično budu realizirane u suradnji sa 
školama, vjerskim zajednicama i putem sport-
skih aktivnosti i manifestacija. 

Proces liječenja i statistički 
podaci Kantonalnog zavoda za 
borbu protiv bolesti ovisnosti

Kada je u pitanju rad sa ovisnicima, osnov-
ni postulat po kojem se vode uposleni u Zavo-
du je da svakom ovisniku treba pružiti moguć-

Međunarodni dan borbe 
protiv narkomanije

nost kvalitetnog liječenja, i to bez predrasuda. 
Tretman podrazumijeva više faza, od tretmana 
medikamentima, do psiho terapija i rada na 
osnaživanju ličnosti i pružanja podrške za na-
stavak normalnog funkcioniranja i ponovne 
socijalizacije. Ukupan tretman koji je Zavod 
obezbijedio za svoje pacijente obezbjeđuje 
im bolje fizičko, psihičko i socijalno funckio-
niranje i status pacijenta i njegove porodice. 
Nakon tretmana koje ovisnicima ovaj Zavod 
obezbijedi, ukupan ambijent u porodici ovisni-
ka, kao i zajednici,  postaje vidno povoljniji i 
sigurniji, kriminalitet je u značajnom padu, a 
ekonomske uštede su vrlo značajne.

U bolničkom – DETOKS odjeljenju ovog 
Zavoda je za protekle 4 godine liječeno uku-
pno 274 pacijenta sa prosjekom liječenja od 
3 do 4 sedmice. Vankantonalnih pacijenata 
je bilo 40 (odnosno 15%) i to iz SBK, USK i 
Posavskog kantona – te na osnovu ovih poda-
taka može se reći kako je Zavod postao regio-
nalni centar. Tokom ove, 2012.godine, liječen 
je 31 pacijent od čega 22% vankantonalnih. 
Registracija i liječenje je vrlo jednostavno i be-
zbjedno i potpuno anonimno. 
-	 U Ustanovi je registrirano ukupno 643 

ovisnika, ali njihov realan broj je značajno 
veći. 

- 	 Među registriranim ovisnicima na liječenju 
dominiraju muškarci sa 91%. 

-	 Najveći broj registriranih ovisnika je iz Ze-
nice i iznosi 62% dok ostala mjesta imaju 
značajno manje registrovanih. 

-	 Na farmakoterapiji supstitucijom (Me-
tadon, Suboxon) nalazi se trenutno 173 
pacijenta. 

-	 Kontinuirano je na kontroli oko 300 paci-
jenata. 

-	 U posljednje tri godine niti jedan pacijent u 
tretmanu nije umro od predoziranja.

 -	 Broj novoregistrovanih pacijenata je u zna-
čajnom padu u odnosu na ranije godine. U 
posljednje tri godine kreće se između 50 i 
70 novoregistrovanih, što je dokaz da su 
aktivnosti u prevenciji kao i samom tretma-
nu dali rezultate. 

-	 Trenutno stanje sa brojem osoba na tre-
tmanu i njihovim procesom izliječenja je 
stabilno i pod kontrolom. 

Znanje – korak više u 
prevenciji narkomanije

Posebna pažnja poklanja se mjerama pri-
marne prevencije, u kojoj svi moramo biti 
uključeni i „biti budni“. Rad sa školstvom i 
vjerskim zajednicama je zapravo rad „na pr-
voj liniji odbrane“, za što je neophodan jednak 
angažman i aktivnost svih uključenih strana, 
institucija i pojedinaca.  

Uposleni u Zavodu zadovoljni su i ponosni 
činjenicom da su u nepunih šest mjeseci teku-
će godine organizovali 16 seminara sa peda-
goškim radnicima u saradnji sa Pedagoškim 
zavodom na kojima je educirano 480 osoba. 
Također su učestvovali na četiri značajne 
sportske i kulturne manifestacije, realizovali 
45 radionica sa 1054 educiranih učenika, or-
ganizovali 22 radionice sa članovima Vijeća 
roditelja sa preko 200 učesnika, kontinuirano 
javnosti pružali blagovremene informacije, 
te pokrenuli obimno istraživanje sa nazivom 
„Istraživanje rasprostranjenosti igara na sreću 
među učenicima srednjih škola na području 
općina Zenica i Kakanj“ kojim je obuhvaće-
no preko 3000 učenika prvih i trećih razreda 
srednjih škola. Organizirana je i radionica sa 
vjerskim licima u općini Kakanj, izdali su de-
veti broj časopisa Bilten, a aktivnosti se jedna-

Dr. Ahmed Ćerim

Svi svjetski podaci govore 
da je reklamiranje alkohola i 
duhana štetno jer pokazuju 
da je potražnja alkohola i du-
hana u izravnoj vezi sa rekla-
miranjem istih. Zabrinjavaju-
će su razmjere tzv. Pivskih 
reklama. Da je to problem 
shvataju i zapadne zemlje 
koje bi željele da reklame za 
pivo nikako ne nose poruku 
da konzumacija alkohola do-
nosi zabavniji i ispunjeniji ži-
vot, te da se zabrani bilo ka-
kvo povezivanje sa sportom 
ili užitkom, jer se na taj način 
manipulira mladima. Namje-
ra je u budućnosti da se pivo 
reklamira samo preko etikete 
ili tvorničkog loga. Reklame 
ne smiju biti takve da se pića 
predstavljaju kao privlačne 
za mlade. Nedvosmisleno je 
dokazano da izloženost re-
klamama mijenja stav djece 
i mladih prema alkoholu, od-
nosno da će svoje ponašanje 
u značajnom procentu uskla-
diti s ponuđenim. Moramo 
početi primjenjivati zakone ili 
ih mjenjati na bolje i onemo-
gućavati ili reducirati prodaju 
alkoholnih pića (i duhana) 
mladima – osobito maloljet-
nicima, kako u trgovinama, 
tako  kafićima, pored škola, 
obdaništa i sl. na sporskim 
terenima – događajima. U 
Evropi se čak otišlo korak da-
lje i razmatra se o ograniče-
nju dana i sati kada se smije 
prodavati alkohol. Osobito 
je osjetljiv i naglašen pro-
blem konzumiranja alkohola 
u saobraćaju. Evropa je već 
postigla značajne rezultate 
i pomakla se su svim se-
gmentima sve u cilju zdravlja 
nacije, osobito mladih. 

kim intenzitetom nastavljaju i u ljetnim mjesecima, 
kada se 26.06. obilježava Međunarodni dan borbe 
protiv narkomanije. 

Nezadovoljni činjenicom da se Međunarodni 
dan borbe protiv droge  obilježava krajem mjeseca 
juna, kada su škole i fakulteti zatvorili vrata, kada 
su i stariji ako ne fizički – onda mentalno na odmo-
ru, iz Zavoda se često pitaju kome se tada zapravo 
obraćaju, da li ih čuje dovoljan broj mladih ljudi i 

njihovih porodica. Posljedično, smatraju da njihov 
glas ne dopire daleko, te već sada Kantonalni zavod 
za borbu protiv bolesti ovisnosti najavljuje pokretanje 
inicijative za Bosanske dane – sedmicu protiv droge 
(i alkohola) u IV ili prvoj polovini V mjeseca. Na ovaj 
način bi, ističu, aktivnosti i poruke mladima dobile 
na sadržaju i snazi, a učešče bi uzeli oni zbog kojih 
se kampanje i prave i oni koje trebamo zaštiti od zla 
ovisnosti – školska djeca i omladina. 

Marketing loših 
navika 

Međunarodni Dan 
rijeke Dunav

Preko 81 milion ljudi u 14 
zemalja obilježava Dan Dunava 
na 29.juni i na taj način daju 
svoj doprinos zaštiti sliva ove 
rijeke, čineći tako mnogo i za 
sebe i za generacije koje dola-
ze i kojima ostavljamo vodeno 
nasljedstvo i prirodno boga-
stvo. U programu oblježavanja 
Dana rijeke Dunav i manifesta-
cija koje su bile organizirane 
ovim povodom protekle godine 
je zajednički učestvovalo 750 
organizacija. Ovogodišnji, de-
veti po redu Dan Dunava će 
svečano biti obilježen nizom 
aktivnosti, manifestacija i na-
tječaja. Proslava čišće i sigur-
nije rijeke Dunav predstavlja 
ishod osamnaestogodišnje 
međunarodne suradnje zema-
lja u ovom slivu.

Obilježavanjem Dana Du-
nava jača se tzv „Dunavska 
solidarnost“ kojom se nagla-
šava da zemlje u njenom slivu, 
iako ih krase različite kulture i 
historija, dijele jednaku želju i 
odgovornost da zaštite i saču-
vaju ovaj neprocjenjiv prirodni 
resurs. Velikim festivalima koji 
se održavaju na obalama rijeke 
Dunav, tribinama, predavanji-
ma, zabavnim i edukativnim 
sadržajima već osam godina 
se naglašava važnost vode-
nog bogatsva dunavskog sliva 
i prestavljaju uspješne akcije i 
koraci poduzeti u cilju njego-
vog očuvanja. 

Dan rijeke Dunav prven-
stveno služi kako bismo spo-
znali da posljedice našeg 
odnosa prema rijekama i vo-
denim bogatstvima određuju 
u kojoj mjeri ćemo sutra biti u 
mogućnosti uživati i živjeti od 
ovog vodenog resursa. Tako-
đer, mogućnost uživanja i isko-
rištavanja rijeka iz dunavskog 
sliva je direktno uslovljeno do-
gađajima, akcijama i odlukama 
koje se održavaju i donose na 
Dan Dunava.



11SuperInfo, 29. 6. 2012.

“SAVA RIVER WATERSHED 
AGENCY” SARAJEVO

“AGENCIJA ZA VODNO PODRUČJE 
RIJEKE SAVE” SARAJEVO

Sarajevo, ul. Grbavička 4/3 
Telefon:		  + 387 33 56 54 00 
Fax: 		  + 387 33 56 54 23 
Zenica, Londža 128 b
Telefon:		  + 387 32 441 280
Fax:		  + 387 32 441 282
E-mail: 	 info@voda.ba, jvp@bih.net.ba 

Pod sloganom „Aktiviraj se za rijeke“, i u duhu poruke da rijeke treba da nas inspi-
rišu na stvaranje i uspostavljanje harmonije sa prirodom, ovogodišnji program obilježa-
vanja Dana Dunava  nastavio je dobru praksu iz prošle godine. I ove godine, u sarad-
nji sa ICPDR I GWPCEE ponovo je organizirano takmičenje za sve učenike iz 14 zemalja 
koje pripadaju Dunavskom slivu, da naprave umjetnički rad koji na najbolji način prika-
zuje doživljaj rijeke, te na taj način dobiju šansu da postanu „Danube Art Master 2012“. 
Ovo ambiciozno takmičenje ujedinilo je učenike u regionu, a veliki broj i raznolikost radova 
koji su poslani, pravi su odraz raznolikosti i bogatstva dunavskog sliva. Takmičenjem se 
ohrabruje i poziva učenike da posjete lokalnu rijeku, osjete i razmisle šta okoliš rijeke znači 
njima, i svim ljudima koji tu žive. U skladu sa ciljevima „Dana Dunava“, takmičenje motivira 
učenike da razmisle o viziji za rijeku Dunav, koja će zadovoljiti raznolike potrebe različitih 
nacija i naroda koje žive u slivu rijeke Dunav, kao i različitog prirodnog i životinjskog svije-
ta. Učešćem u ovom takmičenju, učenici će naučiti nešto novo o slivu rijeke Dunav, i mogu 
odigrati ulogu u zaštiti i očuvanju pritoka ili samog Dunava.

Dunav je, nakon Volge, druga najduža i druga vodom najbogatija 
rijeka u Evropi, te najduža rijeka u Evropskoj uniji. Dunav nastaje spa-
janjem rječica Brigach i Brega, u mjestu Donaueschingenu, te dalje 
teče prema istoku, kroz nekoliko glavnih gradova u srednjoj i istočnoj 
Evropi (Beč, Bratislava, Budimpešta i Beograd), te nakon 2850 km, na 
obali Crnog mora, tvori deltu u Rumuniji i Ukrajini, koja se nalazi na 
popisu svjetske baštine UNESCO-a.

Kroz historiju, rijeka Dunav je igrala ključnu ulogu u političkom, 
društveno-ekonomskom i kulturnom razvoju Srednje i Jugoistočne 
Evrope. U današnjem vremenu, značaj dunavskog sliva raste zajedno 
sa rastom i širenjem Evropske Unije. 

Od same veličine sliva (koji iznosi 817,000 km², što je gotovo 10% 
ukupne površine Evropskog kontinenta), mnogo je značajnija činjeni-
ca da ovaj sliv povezuje 19  zemalja, što ga čini prvim u svijetu po 
broju zemalja „spojenih“ jednim riječnim slivom. Do ulijevanja rijeke 
Dunav u Crno More, njenu zapreminu dvostruko uvećavaju pritoke 
Drava, Tisa i Sava, koja protiče i kroz našu zemlju.

Dunav je kroz historiju, a i danas, uvijek bio važan međunarodni 
plovni put. Dunav je dugo vremena bio i sjeveroistočna granica sta-
rorimske države, a danas ova rijeka teče kroz ili čini granicu deset 
država, a to su redom od izvora prema ušću:  Njemačka,  Austrija, 
Slovačka, Mađarska, Hrvatska, Srbija, Bugarska, Rumunija, Moldavi-
ja i Ukrajina. U sliv rijeke Dunav spadaju i devet drugih država: Itali-
ja, Poljska, Švicarska, Češka, Slovenija, Bosna i Hercegovina, Crna 
Gora, Makedonija i Albanija.

Ekološka pitanja i probleme koji se tiču sliva rijeke Dunav moguće 
je rješavati jedino usklađenim i koordiniranim zajedničkim angažma-

Dunav, rijeka sa najinternacionalnijim slivom na svijetu

nom svih zemalja koje pripadaju ovom slivu koji ne poznaje ni političke 
granice, niti podjele. Jako važan aspekt zaštite riječnog sliva je i prila-
gođavanje klimatskim promjenama koje utječu na samo vodeno bo-
gatsvo, ali i biljni i životinjski svijet koji ga naseljava. Zdrav riječni sliv 
osnova je za ekonomski, društveni i politički razvoj. Više od 80 miliona 
ljudi koji naseljavaju dunavski sliv ovisno je o rijekama i njihovim eko-
sistemima. Ljudski faktor; kućanstva, industrije i poljoprivreda, utječu 
na smanjenje kvaliteta vode i neophodno ih je kontinuirano kontrolirati 
i njima sistemski upravljati, pa je tako uspostavljena i ICPDR – Među-
narodna komisija za zaštitu rijeke Dunav. Spoznajući činjenicu da je 
angažman svake zemlje koja pripada slivu jednako značajan u procesu 
zaštite i njegovog očuvanja, 1994.godine je u Sofiji,  Bugarska, potpi-
sana Konvencija o zaštiti rijeke Dunav. Inicijativa za obilježavanje Dana 
rijeke Dunav data je na desetu godišnjicu od potpisivanja Konvencije, 
prvenstveno kako bi obilježavanjem ovog dana sve ljude koji žive u 
slivu napomenuli na bogastvo koje im je dato, ali i na odgovornosti 
koje prema njemu imaju. 

Svi igramo ulogu u zaštiti 
vodenog bogatstva

Prvi  sastanak načelnika Dža-
vida Aličića (Doboj Jug), Fuada 
Šišića (Tešanj) i Obrena Petrovi-
oća (Doboj) rezultirao je stavlja-
njem parafa na sporazum o zajed-
ničkoj saradnji  na koji  su, osim 
pomenue tri općine svoje pečate 
stavili načelnici Usore i Doboj 
Istoka. Čvrsta  okosnica među-
sobne saradnje ovih pet općina 
proističe iz svakodnevnih veza 
ovih lokalnih zajednica. Načelnici 
su se obavezali da će promovisati 
dijalog, razmjenjivati iskustva i za-
jednički djelovati u cilju ubrzanog 
napretka u svim oblastima života 
u skladu sa zakonskim nadlež-

Pet općina dobojske regije u 
sporazumnoj saradnji

nostima, uključujući prije svega 
oblast infrastrukture, sporta i 
kulture. Temeljni principi su duh 
Evropske bliskosti i Evropsko je-
dinstvo usmjereno ka zajedničkoj 
budućnosti, stoji u sporazumu.
Građanima se ovim sporazumom 
garantuje mogućnost učešća u 
razmjenama i drugim vidovima 
saradnje. U cilju prosperiteta, 
mira i napretka ovih lokalnih za-
jednica pet načelnika se obaveza-
lo koristiti sva raspoloživa sred-
stva kako bi se ovaj sporazum što 
kvalitetnije  sprovodio kroz život 
na principima Evropske povelje i 
Evropskog jedinstva. 

U organizaciji    JU „Dom kul-
ture“ Žepče i HAKD „Concordia“ 
Žepče,  na poligonu O.Š. „Žepče“ 
upriličena je kulturno- zabavna ma-
nifestacija „Žepačko ljeto 2012.“   
“Žepačko ljeto” je u ime općinskog 
načelnika Mate Zovke otvorenim 
proglasio predsjedavajući Općin-
skog vijeća Žepče Muhamed Jusu-
fović. U tri večeri, koliko je trajala ova 
manifestacija, veliki broj starih i mla-
dih Žepčaka imali su priliku uživati u 
dobroj muzici i odličnoj zabavi. Prvi 
dan obilježilo je održavanje 13. Dje-
čijeg festivala „PRVI PLJESAK“. Po-
bjednica ovogodišnjeg festivala bila 
je Mihaela Martić, drugo mjesto je 
osvojio Tomislav Marić, dok je tre-
će mjesto zauzela Sara Šačić. Na-
gradu za najbolji scenski  nastup 
dobila je Tajra Rizvo. Nagrađena je 

Završeno “Žepačko ljeto 2012”

“Gromovnik” Novi Šeher, KUD 
“Osova” iz Osove, pjevačke skupi-
ne HKUD “Ognjišta” Lug- Branko-
vići, HKUD “Naši korijeni” Bistrica i 
HKUD “Naša baština” Globarica. U 
ova tri dana i tri zabavne noći, grad 
Žepče je bio domaćinom i brojnih 
gostiju iz drugih krajeva, onih koji 
su svojim dolaskom pokazali da 

i najmlađa sudionica festivala Petra 
Antunović, a pored natjecateljskog 
dijela, program su upotpunile i broj-
ne sekcije „Doma kulture“ Žepče: 
Plesna skupina „Etna“, Žepačke 
mažoretkinje i drugi. Na drugi dan 
festivala održan je Međunarodni 
rock festival na kojem su nastupi-
li rock bendovi iz Srbije, Hrvatske 
i BiH. Velik broj rockera iz Žepča, 
ali i susjednih gradova uživao je u 
izvedbama popularnih rock bendo-
va, a atmosferu su posebno “zapa-
lili” popularni Osvajači. Posljednjeg 
dana festivala, za sve ljubitelje tra-
dicije upriličen je VII „Žepački ple-
ter“  posvećen legendama izvornih 
pjesama žepačkog kraja Niki Grliću- 
Ledi i Nevenku Manduriću. Preko 
2.000 posjetitelja zabavljali su Bra-
ća Kapular, Kumovi Šeerci, HKUD 

vole i poštuju ovaj kraj.   Generalni 
pokrovitelj “Žepačkog ljeta 2012.” 
I ove godine bio je načelnik općine 
Žepče Mato Zovko, a realizaciju su 
finansijski potpomogli i Zlatni spon-
zori: Ministarstvo za obrazovanje, 
nauku, kulturu i sport ZDK i Turistič-
ka zajednica ZDK, te brojna žepačka 
preduzeća.

Bajkom, „Ukradeni princ“ 
koju su odigrala djeca Škole glu-
me Javne ustanove za kulturu i 
obrazovanje stavljena je tačka na 
kraj još jedne pozorišne sezone u 
Kaknju. Kakanjci su iz Dramskog 
studija i Škole glume u ovoj godi-
ni i pored srušene sale vidjeli tri 
premijere. O radu na „daskama 
koje život znače“, o saradnji sa 
roditeljima i međusobnoj saradnji 
operativaca u kulturi Zenice i Ka-
knja, razgovarali smo sa direkto-
rom Javne ustanove za kulturu i 
obrazovanje Izetom Fejzovićem. 
„Biramo tekstove i spremamo se 

Kakanjske premijere
za jesen. Ne odustajemo bez ob-
zira na uvjete. Puno je teže spre-
mati pozorišne predstave za malu 
salu u nedostatku funkcinalnog 
prostora kojeg smo imali u sru-
šenom dijelu ovog kompleksa. 
Veliku zahvalnost dugujem rodi-
teljima i Bosanskom narodnom 
pozorištu iz Zenice, njihovom 
dramskom studiju, Ermini Kurevi-
ji i Miroljubu Mijatoviću. Bez ove 
djece, bez ove pozorišne kuće i 
bez ovih ljudi, pozorišna umjet-
nost bila bi puno dalje od Kaknja i 
Kakanjaca.“ rekao nam je direktor 
Izet Fejzović. 

Udruženje građana „Da-
mar omladine“ organiziralo je 
akciju pod nazivom “Dani fo-
tografije Visoko 2012”. Foto 
maraton kao temu je imao 
pojam „čaršija“, a u natječaju 
je učestvovalo 35 omladinaca 
„naoružanih“ raznim fotoapa-
ratima. Žiri koji su sačinjavali 
profesori fotografije iz Sara-
jeva i Renato Jurišić ispred portala 
fotografija.ba odlučili su da je po-
bjednička fotografija„Sofra u čaršiji“ 

Foto maraton u Visokom

autorice Selme Kovo. Druga nagra-
da pripala je Ismaru Imamoviću, dok 
je treću osvojio Amer Lukhodžić.

IMUNIZACIJA
Imunizacija je umjetni način stica-

nja otpornosti organizma protiv tačno 
određene zarazne bolesti protiv koje 
se vakcinišemo. U organizam čovje-
ka se namjerno unose oslabljeni ili 
umrtvljeni antigeni protiv tačno odre-
đene bolesti protiv koje se vakcini-
šemo-imuniziramo, da bi se potakao 
čovjekov organizam na stvaranje pro-
tutijela. U 20. stoljeću javnozdravstve-
ni program masovnog cijepljenja koji 
su dizajnirani i evaluirani epidemiološ-
kim metodama doveli su do kontrole 
zaraznih bolesti protiv kojih se vak-
ciniše. Niti jedna medicinska mjera, 
zahvat ili terapija ne može se mjeriti 
s učinkom masovnog cijepljenja na 
redukciju obolijevanja i smrtnosti od 
zaraznih oboljenja.

Zarazne bolesti  najčešće poga-
đaju djecu i mogu rezultirati fatalnim 
ishodom i ozbiljnim zdravstvenim po-
sljedicama. Imunizacija ( vakcinacija) 
je jednostavan i djelotvoran metod 
zaštite od zaraznih bolesti. Upotreba 
vakcina je iskorijenila neke vrlo oz-
biljne zarazne bolesti, i time najviše 
produžila životni vijek čovjeka. Prema 
procjenama Svjetske zdravstvene or-
ganizacije vakcinacijom se spašava 
3 miliona života godišnje u svijetu, 
dok se kod nekoliko miliona slučajeva 
spriječi nastanak ozbiljnih posljedica 
obolijevanja. Proteklih godina  epide-
mije zaraznih bolesti  postaju ozbiljna 
prijetnja, a javljaju se kod osjetljive 
populacije koja nije vakcinisana ili nije 
vakcinisana na vrijeme.

Udruženje “Dlan” Zenica je 
udruženje roditelja djece obolje-
le od cerebralne paralize, mikro 
cefalije i hidro cefalusa. Osobe 
oboljele od cerebralne paralize na 
području Federacije BiH zvanično 
su okupljene u Savez udruženja 
osoba s cerebralnom paralizom, 
koje čine udruženja iz Sarajeva, 
Zenice i Goražda. Osnovni ciljevi 
udruženja su pružanje podrš-
ke i ohrabrivanje roditelja djece, 
stvaranje uslova da roditelji lakše 

Udruženje Dlan Zenica
podnesu situaciju u kojoj se na-
laze, postizanje boljeg društvenog 
razumijevanja zajednice zatim re-
duciranje izolacije djece od ostat-
ka društva, te uspostavljanje ko-
munikacije između roditelja širom 
BiH. Takođe, jedan od ciljeva jeste 
da se ovom udruženju pridruži što 
više osoba sa ovim vidom invali-
diteta. Djeci je potreban veliki broj 
pomagala kao što su strunjače, 
različiti rekviziti, sjedalice, kolica, 
drvene igračke itd., te je istaknuta 

i potreba za stručnim kadrom koji 
bi pružio pomoć u radu. Iz zenič-
kog “Dlana” upućuju apel ljudima 
da na ulici i u svakodnevnim ži-

votnim situacijama pokušaju po-
moći osobama sa poteškoćama u 
razvoju. Termin koji je predviđen 
za rad sa djecom i u kojem se svi 

mogu obratiti za po-
moć u ovom udru-
ženju je ponedjeljak 
i četvrtak od 10 sati, 
u prostorijama “Dla-
na” koje se nalaze na 
Mokušnicama br. 10, 
u bivšoj zgradi Medi-
ca. Vježbe sa djecom 
će obavljati logoped, 
surdoaudiolog te de-
fektolog.

Rješenje pitke vode 
za cijeli život!

Nobel Corporation doo  adresa: BIH-88000 Mostar, Bleiburških žrtava 27d 
 telefon: (387 36) 328 044    telefon/fax: (387 36) 320 556  mobitel: (387 63) 312 605  

e- mail: atlantic@nobel.ba  e- mail: filteri@nobel.ba  www. nobel.ba

RENT-A FILTER ZA  KUĆNU 
UPORABU VEĆ OD 1 KM 
DNEVNO:
sistem besplatan, na 
korištenje

voda bez kamenca, klora, 
metala, 100 lit/24h

ugradnja ispod sudopera 

ugradnja 117,00 KM

sporazumni servis 2 puta 

godišnje

DO  31.08.2012.  AKCIJSKE CIJENE NA RO SISTEME  
FILTERA ZA  FILTRIRANJE VODE  OD 15% 

IZ PONUDE IZDVAJAMO:
najsuvremenije sisteme 
i filtere za filtriranje vode

ionske omekšivače kao 
zaštitu od kamenca

mehaničke filtere 

mehaničke predfiltere

UV sterilizatore za 
bakteriološku zaštitu

deferizatore 

demanganizatore…

Većini učenika OŠ “21 mart“ 
Matuzići i područne škole u Mra-
vićima 15.juni će ostati u traj-
nom sjećanju zbog toga što su 
po prvi put imali priliku da sami 
zarade novac. Njihovu inicijativu 
da u krugu škole organizuju mini 
sajam njihovih školskih radova, 
te igračaka sa kojima se više ne 
igraju podržala je uprava škola, pa 
su se tako na platoima škola Ma-
tuzići i Mravići našli dječiji crteži, 
skulpture u glini, gipsu, drvorezu, 
razne dekorativne kutije, kape, 
šalovi, te izobilje dječijih igračaka 
koje su mališani donijeli, ili za za-

Sajam učenika iz Matuzića U susret ljetu 

mjenu sa drugovima, ili za proda-
ju. Osim toga, neki su se dosjetili 
pa su u dogovoru sa roditeljima 
i nastavnicima donijeli na tezge i 
kolače “iz nanine kuhinje“. Kupci 
su bili roditelji, prolaznici i nastav-
nici, prve marke su se  zaradile, a 
za cijenu se moglo i dogovarati. 
Jedan od kupaca je bio i načelnik 
općine Džavid Aličić koji je dvo-
godišnjem sinčiću kupio igračku. 
Nastavnici škole su nam rekli da 
je potrebno ovakvih i sličnih sadr-
žaja, jer se đaci još više zbližavaju 
i uče više cijeniti svoje rukotvori-
ne, crteže, skulpture, igračke i dr.

U šarenilu boja 
narodnih nošnji sa 
istaknutim zastava-
ma i natpisima  na-
ziva kulturno-umjet-
ničkih društava, 
natpjevima, posko-
čicama i svirkom 
defilovalo je osam 
kulturno umjetničkih društava iz 
Bosne i Hercegovine i Hrvatske 
ulicama Matuzića, najavljujući 
Osmu kulturno-umjetničku ma-
nifestaciju “U susret ljetu Doboj 
Jug 2012“. U večernjem dijelu 
programa nastupilo je više od 
250 učesnika  koji su na otvore-
noj sceni  pokazali svoja umijeća 
i talente. Posebnu simpatiju pu-
blike  izazvali su nastupi djevo-
jaka i mladića  KUD-a“Palična“ 
iz Severina i „Grada“ iz Pred-
grade iz Republike Hrvatske. 
Osim njih, na ovom festivalu 
folklora i pjesme učestvovali 
su gosti iz „Gračanice“ kod Ze-
nice, zatim KUD-ovi“Bosanski 

sevdah“ iz Kraševa,“Biser“iz 
Tojšića,“Osman Alibašić“ iz Male 
Brijesnice,“Lukavica“ iz istoime-
nog mjesta u Doboj Istoku i KUD 
“Ðerdan“ Doboj Jug, kao doma-
ćin ove manifestacije. Otvaraju-
ći  ovaj festival mladosti, igre i 
pjesme, općinski načelnik Džavid 
Aličić nije krio zadovoljstvo što je  
Doboj Jug postao prepoznatlji-
va sredina  po mnogim lijepim 
stvarima među kojima je i ova 
manifestacija. Nakon  pojedinač-
nih nastupa gostiju, predsjednik 
KUD-a „Ðerdan“ Doboj Jug Salih 
Skula je svima uručio  zahvalnice 
uz poziv da se i iduće godine vide 
istim povodom na istom mjestu.

U sklopu realizacije projekta „ Smanjenje socijalne isključenosti kroz uzgoj gljiva 
bukovača“, finansiranog od strane Fondacije za socijalno uključivanje u Bosni i 
Hercegovini (FSU u BiH) i Općine Zenica, implementator projekta, ASOCIJACIJA ZA 
RAZVOJ LEDA iz Zenice objavljuje

JAVNI POZIV
za predaju zahtjeva za dodjelu supstrata za uzgoj gljiva bukovača

I PRAVO UČEŠĆA
Pravo podnošenja prijave za dodjelu supstrata za uzgoj gljiva bukovača imaju sva 
fizička lica koja imaju prebivalište na području općine Zenica. Asocijacija za razvoj 
LEDA će ovim projektom izabrati ukupno 18 korisnika.

II USLOVI ZA DODJELU SUPSTRATA ZA UZGOJ GLJIVA BUKOVAČA
Pravo na dodjelu supstrata za uzgoj gljiva bukovača mogu ostvariti svi zainteresovani 
građani i (fizička lica) koji imaju mjesto prebivališta na području općine Zenica i 
posjeduju odgovarajući prostor sljedećih karakteristika:

o	 zatvoren prostor, veličine najmanje 20m2;
o	 prostor ima izvor prirodne svjetlosti;
o	 omogućen priključak za vodu i struju;
o	 mogućnost održavanja mikroklimatskih uslova u prostoru;

III KRITERIJI ZA BODOVANJE PODNESENIH ZAHTJEVA
a)	 pogodnost zatvorenog prostora za uzgoj gljiva,

Prostor je izgrađen od čvrstog materijala
o	 grubo uređeni prostor� (3 boda)    
o	 fino uređeni prostor� (5 bodova)

b)	 dodatni bodovi po osnovi pripadnosti jednoj od navedenih kategorija:
o	 	Prijavitelj je nezaposlen (dokaz – potvrda sa biroa)� (15 bodova)
o	 Svaki nezaposleni punoljetni član porodičnog domaćinstva (dokaz – 

potvrda sa biroa)� (2 boda)
o	 Prijavitelj je invalid� (5 bodova)
o	 Prijavitelj je stariji od 60 godina� (3 boda)
o	 Prijavitelj je mlada nezaposlena osoba starosti 18 – 30 godina�(4 boda)
o	 Prijavitelj pripada manjinskoj kategoriji� (4 boda)
o	 Prijavitelj je samohrana majka� (5 bodova)
o	 Porodica sa više djece� (po 1 bod za svako maloljetno dijete)
o	 Prijavitelj nije učestvovao u sličnom programu donacije od strane 

Asocijacije za razvoj LEDA i/ili Općine Zenica� (5 bodova)
o	 Prijavitelj ne posjeduje obradivu zemlju� (3 boda)
o	 Prijavitelj ne posjeduje stoku, niti farmu sitnih životinja� (3 boda)

Kada prijavljeni kandidati pri bodovanju imaju isti broj bodova, prednost će imati onaj 
kandidat čiji je porodični standard niži.

Zainteresovani kandidati trebaju ispuniti Prijavni obrazac, koji se nalazi u 
prostorijama Općine Zenica (Info-pult) ili Asocijacije za razvoj LEDA, na adresi 
Ćire Truhelke 10. (naselje Radakovo).

Popunjene Prijavne obrasce uz prateće dokumente (kućna lista, potvrda sa 
biroa, 2 fotografije prostora u kojem planiraju uzgoj gljiva bukovača - unutrašnji 
i vanjski izgled) je potrebno dostaviti lično svakim radnim danom u periodu od 
02.07. 2012 do 13.07. 2012. u vremenu od 9.00 do 12.00 u prostorije Asocijacije 
za razvoj LEDA, na adresi: Ćire Truhelke 10. (naselje Radakovo), na Protokolu 
općine Zenica ili putem pošte na adresu: Asocijacija za razvoj LEDA,  Ćire 
Truhelke 10, 72000 Zenica.

Fotografije mogu biti dostavljene na CD-u ili kao gotove fotografije.
Korisnici čije prijave ne ispunjavaju osnovne kriterije i ne dostave tražene priloge 
(sliku prostora, informacije o socijalnom statusu) neće biti uzeti u razmatranje 
od strane Asocijacije za razvoj LEDA.

Članica AIK “Čelik” Sane-
la Redžić  bronzana je  u bacanju 
kugle na Evropskom prvenstvu 
za invalide u holandskom Stad-
skanaalu. Ona je u kategoriji F 
40-42-44, hicem od 8.47 osvojila 
bronzu, što je prvo odličje na ve-
likim takmičenjima u historiji in-
validskog atletskog sporta u BiH. 

Evropska bronza za Sanelu

Zeničanka je na trećoj stepenici 
pobjedničkog postolja završila 
iza Poljakinje Darije Kabiesz i Nje-
mice Anett Jelitte. Sanela je ranije 
potvrdila normu za Paraolimpijske 
igre, a sudeći prema formi koju je 
pokazala u Holandiji, dobre vijesti 
možemo očekivati i iz  Londona 
ovog ljeta.

Rezultati postignuti na oku-
pljanju oko 200 trenera ka-
rate sporta iz BiH pokazatelj 
su uspješnog i predanog rada 
takmičara i trenera KK Mladost 
iz Viteza. Karate savez BiH bio 
je uspješan domaćin skupa za 
trenere, ispitivače i polaganje 
crnih pojaseva održanog krajem 
juna na Ilidži u hotelu Hollywood. 
Na ovom skupu učestvovali su i 
treneri iz karate kluba “Mladost” 
Vitez koji  su od strane Karate 

Trenerski seminar za karatiste

saveza BiH dobili licencu za  rad. 
U sklopu seminara održano je i 
redovno polaganje za crne po-
jaseve  i majstorska zvanja gdje 
su članovi kluba  pokazali svoje 
umijeće i položili za majstorska 
zvanja. Za majstorsko zvanje crni 
pojas prvi dan položili su Bektaš 
Miirnesa i Bektaš Edin, dok je Am-
ina Adilović položila za drugi dan 
i od strane komisije proglašena 
za najbolju učesnicu  polaganja u 
svim kategorijama.



20 SuperInfo, 29. 6. 2012.

PPIUD “NDB” d.o.o. Zenica
032/406-666

NDB - ODRŽAVANJE

NAKNADA ZA UPRAVITELJA SAMO 10% + PDV.

Dugo vremena ste nezadovoljni uslugama iz oblasti održavanja stambeno - 
poslovnih objekata, cijene usluga su previsoke, dugo čekate na intervenci-
ju, vaše komšije ne plaćaju održavanje, zgrada je u katastrofalnom stanju?
NUDIMO VAM:
-	 vodovod i održavanje
-	 elektroinstalacije
-	 instalacije centralnog grijanja
-	 limarija, bravarija
-	 osiguranje
-	 video nadzor
-	 servis liftova
-	 zidarsko keramički radovi
-	 adaptacija eksterijera i enterijera
-	 kosi i ravni krovovi
-	 molerske usluge

-	 zaštita od požara
-	 telefonija, interfonija
-	 higijena stubišta

Kadetska ekipa Rukometnog 
kluba Kakanj učestvovat će na 
XIV Internacionalnom Handball 
Tournamentu koji se održava u 
španjolskom gradu Granollers u 
blizini Barcelone. Na ovoj najve-
ćoj svjetskoj rukometnoj smotri 
ove godine učestvovat će 225 
ekipa iz 16 zemalja sa tri konti-
nenta. Planirane su 736 utakmi-
ce na kojima će nastupiti 3.200 
mladih rukometaša i rukome-
tašica u kategorijama 2000/01, 

Kakanjski kadeti 
na takmičenju u Španiji

1998/99, 1996/97, 1994/05 i 
1992/03. godišta

Rukometni klub Kakanj pri-
javio je kadetsku ekipu u kojoj 
pravo nastupa imaju igrači rođeni 
1996/97. Kakanj se nalazi u Grupi 
E sa ekipama Camerooun, BM, 
Castellon, Sil/Tindlund-2-Nor, 
H.Espluggues i domaćinom KH-7 
BM Granollers. Ekspedicija iz Ka-
knja autobusom je otputovala put 
Španije zajedno sa selekcijama 
RK Bosna Prevent i RK Čapljina.

Sportski savez općine Žepče 
u suradnji sa Službom za opću 
upravu i društvene djelatnosti 
općine Žepče, će u toku sedmog 
mjeseca ove godine organizirati 
“Malonogometni turnir mjesnih 
zajednica Žepče 2012.”, koji se 
već tradicionalno održava na poli-

Pripreme za turnir
gonu O.Š. „Žepče”. Tim povodom 
je u sali Općinskog vijeća Žepče 
sa Općinskim načelnikom Matom 
Zovkom i  predsjedavajućim OV 
Žepče Muhamedom Jusufovićem 
održan informativni sastanak 
Organizacijskog odbora sa pred-
sjednicima mjesnih zajednica.

Kao i prethodnih 
godina, takmičari KK 
Internacional Zenica 
učestvovali su na ka-
rate turniru Bugojno 
Open, koji se i ove 
godine održava u 
okviru manifestacije 
Ajvatovica 2012. Pi-
onirska takmičarska 
ekipa sa 16 učesnika 
ostvarila je zapažen 
rezultat gdje su osvojili devet 
medalja i to: jednu zlatnu, tri sre-
brene i pet bronzanih medalja. 
Medalje su osvojili: zlatna – Mu-
harem Keleštura (kate); sre-
brena - Semina Keleštura (kate), 

Muharem Keleštura zlatni na 
Bugojno Open 2012

Emina Pašanbegović (kate), Erol 
Mahmutović (borbe); bronzana 
medalja – Sanin Orlić (kate), Lejla 
Begić (kate), Selman Patković 
(borbe), Berina Jašarević (kate), 
Esma Jašarević (kate).

Ove godine BiH je konačno do-
bila reprezentaciju u paraglajdingu 
za disciplinu precizno slijetanje, a 
Vazduhoplovni savez BiH poziv za 
učešće na ovogodišnjem Evrop-
skom prvenstvu koje će se održati 
od 1. do 8. jula na Ohridu u Ma-
kedoniji. Paraglajding reprezenta-
ciju u ovoj disciplini, koji bi trebali 
da predstavljaju našu zemlju na 
ovom velikom takmičenju čine tri 
člana: Zoran Petrović, član Aero-
kluba iz Trebinja, Mirvad Zenuni, 
iz sarajevskog Kluba ekstremnih 

Paraglajding reprezentacija 
na Evropskom prvenstvu

sportova Extreme i Dino Delić iz 
Paraglajding kluba Vektor iz Zeni-
ce. “Obzirom da troškove odlaska 
snose sami takmičari još uvijek je 
upitan naš odlazak tamo. Nadam 
se da ćemo ipak od sponzora do-
biti materijalnu podršku, i tako po 
prvi put otići na ovakvo jedno ve-
liko takmičenje. Bila bi zaista sra-
mota da se reprezentacija BiH ne 
pojavi na EP jer smo 2013.godine 
domaćini Svjetskog prvenstva u 
preciznom slijetanju paraglajde-
rom na cilj”, kaže Dino Delić. 

U organizaciji Gradskog kluba 
vodenih sportova Čelik – Željeza-
ra Zenica 29. i 30.juna, te 1.jula 
2012.godine na otvorenim baze-
nima u Crkvicama u Zenici će biti 
održan Festival sportova na vodi 
„Čelikovo srce“. Prvog dana odr-
žat će se međunarodno takmiče-
nje u skokovima u vodu na kojem 
će učestvovati najbolji bh.skakači 
i gosti iz Srbije i Crne Gore, nakon 
čega će svoj program u sinhroni-
ziranom plivanju imati djevojčice 
iz ŠKSP „Sinkro LABUDET“ iz 
Solina. Drugog dana je Prvi Kup 
Federacije BiH u vaterpolu u ka-
tegoriji mlađih juniora što je inače 
prvo ovakvo takmičenje od for-
miranja Vaterpolo saveza FBiH. 
Učestvovat će sedam ekipa: 
Mladost, Torpedo, Akademija B, 
Orka i GKVS iz Sarajeva, Jadran iz 
Neuma i GKVS Čelik – Željezara. 
Promotivno-revijalnu utakmicu u 
vaterpolu će nakon toga odigrati 
javne ličnosti iz sportskog, kultur-
nog, privrednog i političkog života 
Bosne i Hercegovine i susjednih 

zemalja, a također će taj dan biti 
prezentovano i sinhronizirano 
plivanje. Trećeg dana će se odr-
žati Međunarodni plivački miting 
na olimpijskom bazenu, što će 
biti prvo ovakvo takmičenje od 
otvaranja bazena u Zenici. Osim 
toga, prijatelji iz Sportsko-rekre-
ativnog kluba „Bosna“ iz Zenice 
će prezentovati ronjenje i svoje 
takmičare-kajakaše, a specijalci, 
tj. pripadnici Jedinice za podrš-
ku MUP-a ZDK će izvesti vježbu 
spasavanja utopljenika. Kada su 
u pitanju skokovi u vodu treba-
li bi nastupiti takmičari iz Srbije, 
Crne Gore i BiH. Na revijalnoj 
utakmici u vaterpolu trebali bi, 
između ostalih, nastupiti  Nikola 
Nikić, legendarni fudbaler Zlatko 
Saračević, legendarni rukome-
taš, glumci Enis Bešlagić i  Dar-
ko Ostojić – Ogi ili Minka iz Na-
drealista i mnoge druge poznate 
ličnosti iz svijeta privrede, sporta, 
kulture i umjetnosti, i dr., koje će 
dati svoj doprinos ovom velikom 
sportskom događaju.

Čelikovo srce

Na 8. Međunarodnom 
atletskom mitingu za vetera-
ne u Rijeci, gdje su nastupili 
takmičari iz devet zemalja 
(BiH, Hrvatska, Srbija, Crna 
Gora, Makedonija, Sloveni-
ja, Italija, Mađarska i Nje-
mačka), za reprezenataciju 
BiH nastupila su i tri Zeniča-
nina: Nihad Mahmić, Asim 
Kavaz, Zuhdija Smriko. Nihad Ma-
hmić je osvojio tri zlatne medalje 
na 1 500, 5 000 m i štafeti 4 x 100 
m, te tako postao apsolutni pobjed-
nik za sve kategorije. Asim Kavaz 
je osvojio dvije zlatne i jednu sre-
brenu medalju, a Zuhdiija Smriko je 
osvojio dvije zlatne i jednu srebre-
nu medalju. Nedugo nakon ovog 
takmičenja, ova tri predstavnika 
su u konkurenciji sa 116 drugih 
takmičara postigli dobre rezultate i 
na Internacionalnom atletskom po-

Atletika veterani

Uspjeh karatista Kumitea

lumaratonu u Fužinama (Hrvatska). 
Ovaj put, Nihad Mahmić je osvojio 
prvo, Asim Kavaz drugo,  a Zuhdi-
ja Smriko osvojio je treće mjesto. 
Kako klub niti takmičari nisu u 
mogućnosti finansirati odlaske na 
ovakva internacionalna takmičenja, 
zeničke firme i institucije izašle su 
im u susret, pa su tako na pruženoj 
finansijskoj podršci posebno za-
hvalni kompanijama Babić Bissto-
urs, Željezara Zenica i Almy, kao i 
Općini Zenica.

Članovi Karate kluba „Kumite“ 
iz Zenice su protekli vikend pro-
veli na Jadranskom primorju gdje 
su učestvovali na Otvorenom ta-
kmičenju u tradicionalnom kara-
teu „Bibinje 2012“ kod Zadra, čiji 
organizator je bio KK „Petrina“ 
iz Bibinja. Osvojili su ukupno 23 
medalje, od čega je 14 zlatnih, 
šest srebrnih i tri bronzane. Naju-
spješniji su bili Anes Durmić sa tri 
zlatne medalje, Hamza Husaković 

– tri zlatne medalje, Nudžejma 
Ismić – tri zlatne medalje, Samir 
Pašanbegović – dvije zlatne me-
dalje, Merjema Fetić – dvije zlat-
ne i jedna srebrna medalja, Naida 
Huseinspahić – po jedna zlatna i 
srebrna medalja, Amila Ismić – 
dvije srebrne i bronzana medalja, 
Halid Ðulić – dvije srebrne me-
dalje, Almin Muhedin – bronzana 
medalja i Amer Cogo – bronzana 
medalja. 

Vodoravno: 1. Ime ličnosti sa slike; 7. Pokvaren, neupotrebljiv, tur.; 8. Kretanje, grč.; 
9. Dio šestara; 10. Dio unaprijed plaćenog novca; 12. Jeste, skr.; 13. Inventory Locator 
Service, skr.; 15. Juha u prahu; 22. Nitric Acid Trihydrate, skr.; 23. Onaj koji sprovodi 
tiraniju; 24. Usjevi koji se siju ujesen; 26. Unit Tax Advisor, skr.; 27. U velikoj mjeri, 
veoma; 29. Dvorac, kastel; 31. Ivo Andrić; 32. Osoba koja živi u stanu; 34. Okruglice 
od mesa; 36. Žamor, buka od mnogo glasova; 38. Priredba koja se održava svake 
dvije godine; 40. Mjesto u Srbiji; 41. Naredba vlasti, odluka; 42. Donji ekstremiteti; 44. 
Umjetnost, fr.; 45. Trajekt. 
Uspravno: 1. Radijus; 2. Poznati trgovački lanac; 3. Ustanova koja daje kredite; 4. 
Građ. smjesa od cementa i azbesta za pokrivanje krovova; 5. Poslati na više strana 
odjednom; 6. Pritisak; 8. Prezime ličnosti sa slike; 11. Krvna žila; 14. Snimak; 16. 
Dio namještaja, sto; 17. Muzički instrument u obliku trokuta; 18. Bivša autooznaka Sa-
rajeva; 19. Unutar; 20. Vrsta jela napravljena od jufki, mn.; 21. Nepismen čovjek; 25. 
Muzička grupa iz Mostara; 28. Razbojnik, pljačkaš, njem.; 30. Koji su raznih boja; 33. 
Konopac, uže, ar.; 35. Učvršćeno, fiksirano mjesto; 37. Vrsta vjetra; 39. Air Terminal 
Equipment, skr., 41. Potvrdna riječ; 43. Inicijali političara Behmena.
Rješenja iz prošlog broja: lokrum, evropa, j, ukor, lopar, ap, dek, panada, ase, brbljati, 
štopati, miš, aida, enigma, l, inorog, um, izmir, kršna, ća, korlat, r, vlaga, tema, zoo, 
entitet, brzonog, ari.

Naš sugrađa-
nin, Emin Hercegovac, 
obolio je još prije dvije 
godine od tromboze 
vena. Za oporavak je 
neophodno izvšiti ne-
koliko operacija van 
granica Bosne i Herce-
govine. Kako Emin nije 
u mogućnosti snositi 
troškove liječenja, a 
inače je nezaposlen i 
otac jednog djeteta, 
mole se svi ljudi dobre 
volje, da se odazovu 
ovom pozivu za mate-
rijalnu pomoć

Apel za pomoć

Transakcijski račun: 134-010-000000120
Devizni račun: 01-301-0016020.0 (za inostranstvo)

SWIFT CODE: IKBZBA2X
IBAN: BA391340130116020024 

T.R. 01-001-0025820.4

Projekat je podržan od strane Ministarstva okoliša i turizma FBiH i 
Ministarstva za prostorno uređenje, promet i komunikacije i zaštitu okoline ZDK

www.zedoturizam.ba

Finalizaciju druge faze projekta 
T.A.J.A.N., čija je osnovna ideja 
ponuditi lokalitet parka prirode 
Tajan kao turistički proizvod na 
tržištu, obilježila je 12. Zavidovićka 
MTB Trka “TAJAN 2012”. 

Ovaj projekat provodi Turistička 
zajednica Zeničko-dobojskog kan-
tona, a finansira Evropska Unija 
sa 350.000 EUR, od ukupne vri-
jednosti projekta koja iznosi 468, 
000 EUR. Kombiniranjem tri glav-
na seta aktivnosti: razvoj turističke 
infrastrukture, koordinaciju i raz-
voj ljudskih resursa, te market-
ing i promociju, projekat već daje 
iznimno dobre rezultate, pa tako 
lolalitet parka prirode Tajan već i 
prije ulaska u završnu, treću fazu 
realizacije, postaje sve atraktivniji 
za ljubitelje prirode, ali i uživaoce 
adrenalinskog sporta i takmičenja.

Prvog vikenda u mjesecu junu 
je održana 12. Zavidovićka MTB 
trka „Tajan“ 2012, u formi brdsko-
planinske i biciklističke trke. Svoj 
doprinos rekreativnoj vožnji dali su 
veliki broj građana Zavidovića, Ze-
nice i drugih okolnih gradova, a u 
trci je učestvovalo oko 60 učesnika 
iz svih krajeva Bosne I Hercegov-
ine (Sarajevo, Zenica, Maglaj, 
Zavidovići,  Banja Luka, Bihać, 

MTB Utrka Tajan 2012

Ulazak u završnu 
fazu projekta 
T.A.J.A.N.

Doboj, Modriča, Tuzla). Rekreativ-
na vožnja startala je u 8.30 u 
Zavidovićima i vozila se do loka-
liteta Buretina, gdje su rekreativci 
zajedno sa ostalim posjetiocima 
sačekali učesnike u takmičarskom 
dijelu brdske utrke „12. ZAVIDO-
VIĆKA MTB TRKA „TAJAN“ 2012“.  

Takmičarima i građanima se 
prije početka utrke obratio direk-
tor Turističke zajednice Zeničko
-dobojskog kantona Senaid Ša-
banović, naglašavajući važnost 
promocije Parka prirode Tajan i 
mogućnosti za razvoj turizma, 

kako u ZE-DO kan-
tonu tako i u Bosni 
i Hercegovini. Me-
nadžer projekta 
Samir Softić, koji 
je i  označio poče-
tak utrke, naglasio 
je kako su prve 
dvije faze projekta 
upravo uspješ-
no okončane, te 
kako sa ponosom može reći da 
turistički proizvod Tajan već sada 
nudi raznovrsnu ponudu prirod-
nih ljepota (jezero, pećine, ka-
meni mostovi i staze), raznovrsne 
sadržaje kao što su planinarenje, 
brdski biciklizam, špiljarenje i tur-
no skijanje, ali i  usluge smještaja 
i iznajmljivanje opreme.  

Realizacija ovakvih promotiv-
nih aktivnosti u okviru projekta 
predstavlja polaznu osnovu za 
daljnje poduhvate u razvoju tzv. 

Pobjede su odnijeli: Juniori: Prvo mjesto - Murić Benjamin, Bihać, drugo mjesto - Kalab Dušan, Banja 
Luka, treće mjesto - Liha Muhamed, Bihać. Seniori: Prvo mjesto - Kojić Mario, Doboj, drugo mjesto - Gla-
vonjić Srđan, Doboj, treće mjesto - Karić Vedad, Tuzla.
Nagrade su uručili: Samir Softić, menadžer projekta i Prof. Mersiha Čabaravdić, stručni saradnik turi-
stičke zajednice Zeničko-dobojskog Kantona.

vanjskog turizma u “Tajanu”, što 
će doprinijeti postizanju daljeg 
učinka u unaprijeđenju konkuren-
tnosti navedene destinacije. Ovaj 
događaj je pokazao kako je Tajan 
već postao prepoznatljiva desti-
nacija za avanturistički turizam.

Trka se sastojala iz dva djela, 
tj u prvom djelu su juniori vozili 
dva kruga u dužini 6.5. km veoma 
zahtjevne staze, a u drugom dijelu 
su vozili seniori u dužini od 3 kru-
ga po 6.5 km iste staze.

T.A.J.A.N. Tourism, Adventure, Joy, 
Attraction, Nature

